
Irqaqat mill-Imghoddi

(25-29 ta’ Lulju 1914)*

kitba ta’ Dr. MICHAEL REFALO |

L-Ahhar Granet tal-Arcéisqof Pietru Pace

We shall die alone
(Blaise Pascal, 1623-62)

Pietru Pace (1831-1914) twieled fir-Rabat, Ghawdex fid-9 (a’ April 1831. Wara Zmlen twil ’Ruma, u hdax-il sena
jmexxi d-Djocesi ta’ Ghawdex, inhatar Arc¢isqof, preferut fug l-Amministratur Appostoliku Anton Buhagiar,

ikkunsidrat mill-Inglizi, bhala wisq favur il-Francizi.

Din il-kitba tikkoncentra biss fuq l-ahhar granet ta’ hajja ta’
Monsinjur Pace. Naturalment dan ir-rakkont wahdu mhux bizzejjed
biex jaghti hjiel storiku dwar i¢-¢irkostanzi involuti fil-mewt ta’
Pace, u wisq anqas dwar l-episkopat tieghu. Bizzejjed wiched
ifakkar illi s-snin i matulhom Pace kien Arcisqof'ta’ Malta— dawk
is-snin fuq iz-zewg qalbiet tas-seklu ghoxrin — kienu Zminijiet
movimentati mhux hazin ghal Malta kollha u mhux anqas ghall-
Knisja Maltija; il-kwistjoni taz-zwigijiet imhallta (Zwigijiet bejn
Kattoli¢i u mhux), ir-rwol u l-parte¢ipazzjoni tal-kleru fil-politika,
flimkien mal-qaghda ekonomika wieghra tal-pajjiz, kienu whud
mill-problemi li Pace kellu jiffa¢¢ja. Barra minn hekk, ix-xena
internazzjonali (u l-effetti taghha fuq il-Gzejjer Maltin) kienu wkoll
kriti¢i. Ta’ min wiehed izomm f’mohhu 1i s-snin tal-episkopat ta’

Pace kienu dawk illi fihom inhmiet I-Ewwel Gwerra Dinjija. Id-
dikjarazzjoni ta’ gwerra mill-Imperu Awstro-Ungariku lis-Serbja
nghatat fit-tmienja u ghoxrin ta’ Lulju 1914, l-ahhar gurnata shiha
fil-hajja twila ta’ Pace. Is-snin ta’ Pace kienu wkoll is-snin tal-
irrankar ghall-kolonizzazzjoni tal-Afrika mill-potenzi Ewropej
(l-okkupazzjoni Taljana tal-Libja u I-ezodu ta’ Maltin minn hemm
illi din gabet maghha, fis-snin 1911-12 huwa biss ezempju wiehed).
Kienu wkoll snin ta’ sekolarizzazzjoni dejjem akbar fl-Ewropa.
Dawn il-fatti jaghtu hjiel tal-qaghda taz-zminijiet. Anki fil-Knisja
Kattolika nnifisha, t-taqlib ma kienx nieqes: ir-Rerum Novarum
rat id-dawl taghha propju matul dawk iz-zminijjiet, u I-Papa kien
ghadu jiddikjara ruhu prigunier tal-istat Taljan.

Xi granet qabel il-25 ta’ Lulju 1914, Pietru Pace kien jinsab fid-
dar tal-familja fir-Rabat, Ghawdex. Bhala ragel anzjan — tlieta u
tmenin sena maghluga — huwa possibbli illi Pace kien jaf li dawn
kienu I-ahhar granet ta’ hajtu. Dak li huwa ¢ert huwa illi nhar is-
Sibt 25 ta’ Lulju, Pietru Pace kien jinsab fil-punt tal-mewt: fil-hdax
ta’ billejl tal-gurnata ta’ qabel kien inghata 1-grizma tal-morda.

Huwa veru illi, kif josserva I-filosofu Fran¢iz Blaisc Pascal,
immutu wahedna, imma huwa dagstant veru illi l-granet
immedjatament gabel u wara l-mewt igibu maghhom effetti u
konsegwenzi illi jinvolvu ¢irku ta’ persuni. Id-dags ta’ dan i¢-¢irku
jiddependi mill-importanza u l-kariga tal-moribond. F°dan il-kaz,
il-moribond kien I-Ar¢isqof ta’ Malta, u allura ma setax jonqos illi
¢-¢irku ta’ persuni affettwati, u involuti, kien jikkomprendi mhux
biss il-familjari ta’ Pace imma wkoll il-kleru Ghawdxi u Malti,

- l-awtoritajiet ¢ivili, inkluz il-Gvernatur Ingliz u Ruma.

Ir-rwol ta’ intermedjarju bejn is-sitwazzjoni kritika ta’ Pietru

Pace u d-dinja esterna waqa’ fuq Monsinjur Muscat, Vigarju

tad-Djoéesi ta” Ghawdex. L-interlokutur tieghu
kien Monsinjur Luigi Attard, Vigarju Generali
tal-Arcidjocesi. Dan tal-ahhar gie avzat minn
Muscat, ’xi hin kmieni nhar is-Sibt, illi 1-qaghda
tal-Ar¢isqof kienet kritika. Matul dik il-gurnata
stess, Monsinjur Attard kellu lI-kompitu illi
jgharraf lill-Gvernatur Sir Henry Leslie Rundle
—illi dak iz-zmien kellu wkoll problemi ta’ sahha
(ghalkemm ma setghux kienu gravi peress illi
Rundle baga’ haj sal-1934) — 1i kien fil-punt illi
jitlaq lejn 1-Ingilterra ghall-kura; lill-Kardinal
Segretarju tal-Papa, lill-Kapitlu tal-Kattidral
ta’ Malta u lill-gerarkija ekklezjastika ta’ Malta
kollha, inkluz I-Isqof Angelo Portelli (illi ghal
sitt xhur wara I-mewt ta’ Pace assuma l-kariga
ta’ Amministratur Appostoliku) illi f'dawk il-
granet kien jinsab Lourdes. Mentri l-avviz lill-



Gvernatur kien permezz ta’ ittra fejn Attard informa lil
Rundle illi Pace kien jinsab Ghawdex gravemente infermo,
Ruma giet avzata b’telegramma fejn intalbet ukoll il-
benedizzjoni papali. Portelli wkoll gie avzat b’telegramma
gasira. Kull ma ntqal kien: Vescovo estremato.

Ghal dak li jirrigwarda 1-gerarkija ekklezjastika lokali,
naturalment, mhux biss inghatat I-ahbar imma gie mitlub
talb u quddies ghall-bzonnijiet tal-Isqof. L-intenzjoni
ta’ dan il-quddies kellha tkun pro re gravi u l-kolletta
Pro infirmo proximo morti. Fil-knejjes kollha kellha ssir
espozizzjoni tas-Sagrament ghal tlett sieghat, imhabbra
bit-tokki tal-qanpiena magguri.

L-ghada, il-Hadd 26 ta’ Lulju, I-Isqof ghadda kemxejn
ghall-ahjar. [l-komunikazzjoni illi I-Kurja ta’ Malta réeviet
minn Ghawdex u li kienet tirreferi ghall-kundizzjoni tal-
Isqof fl-ghaxra ta’ filghodu kienet tghid: Continua lo stato
gravi — notasi un leggiero miglioramento. Hekk baqghet
is-sitwazzjoni sad-disgha ta’ billejl meta fil-bullettin
mediku ntqal illi t-temperatura kienet mija u li n-nifs ta’
Pace kien regolari. Imma ma kien hemm ebda illuzjoni
dwar il-qaghda tal-isqof. Fil-fatt, fic-Cirkulari li Monsinjur
Attard baghat lill-Ar¢idjaknu tal-Kattidral, rega’ tenna
I-htiega tac-celebrazzjoni ta’ quddies: kollox kellu jibga’
kif ordnat il-gurnata ta’ qabel sakemm ma jkunx hemm piz
trista notizia. L-ahbar aktar hazina, fil-fatt kienet gieghda
tissawwar matul il-lejl. It-telefonata illi saret mill-ghassa
tal-pulizija £xi hin — x’aktarx tard — lejn Malta, avzat
lill-Monsinjur Attard li Pace qgaleb ghall-aghar: si teme
probabile catastrofe prima del Alba, tghid it-traskrizzjoni
ta’ dik it-telefonata. Naturalment, kemm matul dak il-lejl
kif ukoll 1-ghada, ma qatghux it-telefonati bejn iz-zewg
gzejjer. Kull moviment, kull sinjal il-quddiem jew lura
kien innotifikat minn Monsinjur Muscat. Fid-disgha ta’
filghaxija ta’ dik il-gurnata, ukoll, Monsinjur Portelli avza
li huwa kien sejjer jirritorna Malta nhar it-Tlieta ta’ wara
(jigifieri fit-28 tax-xahar), u nofs siegha wara t-telegramma
ta’ Portelli waslet ohra minn Ruma fejn il-Kardinal
Sebastiani talab ahbarijiet dwar 1-Isqof.

Sbih it-Tnejn, 27 ta’ Lulju ma kien hemm xejn gdid.
Bil-mod il-mod il-hajja kienet gieghda tintefa, Imma
minkejja dan, sal-hdax u nofs ta’ filghodu, Pace kien
ghadu koxjenti: catastrofe non sembra imminente, gie
avzat il-Vigarju Attard. Is-sitwazzjoni bagghet l-istess sal-
ghada 28 ta’ Lulju. Filghodu nhass illi l-mument ahhari
kien riesaq. Fil-hdax neqsin kwart tat-tmienja u ghoxrin,

imbaghad, membru tal-Kapitlu tal-Kattidral ta’ Ghawdex
mar l-ghassa tal-Pulizija. Minn hemm, dan ¢empel Malta
b’'messagg ghall-Vigarju:

“Stato Arcivescovo molto peggiorato”

kien jghid dan il-messagg.

Wiehed jista’ jissupponi illi matul dak il-lejl ta’ bejn
it-tmienja u ghoxrin u d-disa’ u ghoxrin ta’ Lulju, kienu
migbura madwar is-sodda ta’ Pace dawk il-familjari
li kien ghad fadallu, it-tabib kuranti tieghu, u diversi
ekklezjastic¢i. Fil-fatt ma sbih il-jum, Monsinjur Cordina,
Segretarju Kapitolari tal-Kattidral ta” Ghawdex mar
1-ghassa tal-pnlizija biex, ghal darba ohra _](‘Pmpf‘l Malta.
L-ahbar, din id-darba kienet serja:

1l Capitolo Cattedrale compie il Doloroso Officio
parteciparle a cotesta Curia che I’Eccelentissimo Mons.
Aricvescovo Pace é serenamente passato a Miglior Vita
alle ore 5.50 a.m.

Hekk intemmet il-mixja ta’ Pietru Pace fid-dinja: fid-dar,
fit-trig illi [lum iggib ismu, Monsinjur Pace, 1-Isqof illi
mexxa l-Knisja Maltija ghal kwart ta’ seklu, miet. Issa dak
i¢-¢irku ta’ persuni madwar il-katavru tal-Ar¢isqof kellu
I-kompitu jistudja u jahdem fuq l-effetti u l-konsegwenzi.

* Din il-kitba hija bbazata principalment fuq sorsi originali kopji
ta’liema huma fil-pussess tal-awtur. Sorsi sekondarji kkonsultati
huma: Joseph Bezzina, Religion and Politics in a Crown Colony.
The Gozo-Malta Story 1798-1864 (Malta, 1985); Joseph Bezzina,
L-Istorja tal-Knisja f’Malta (PIN, Maita, 2002); Alexander
Bonnici, Storja tal-Knisja. Vol. 14: II-Knisja bejn Liberalizmu u
Socjalizmu bla Alla (1850-1914) (Malta, bla data); u Michael J.
Schiavone (ed.), Dictionary of Maltese Biographies. Vol. 1 (PIN,
Malta, 2009)

